
	
		
		
		
			
				
					
					
    



					
		
				
					

					首页
				
			
	
				
					

					随机
				
			


		
				
					

					登录
				
			


		
				
					

					设置
				
			


		
				
					

					资助
				
			


		
				
					
					关于维基文库
				
			
	
				
					
					免责声明
				
			





					
				
				
					
						[image: Wikisource]


						
					
				

					
				
					
					
				

				
	    
搜索
	


		
					
				
			

		
		
			
			

			

			
			
				
					Page:永樂大典04923.pdf/13

					

				

				
		
				
				    
语言
				
		
	
				
				    
监视
				
		
	
				
				    
编辑
				
		




				

			

			
				此页尚未校对

[image: {{{caption}}}]



唐王涯說𤣥𤣥之大㫖可知矣其㣲𩔰閳幽觀象察法探吉凶之联

見天地之心同夫易也是故八十一首擬乎卦者也九賛之位類夫爻者

也易以八八為數其卦六十有四𤣥以九九為數故其首八十有一易之

占也以變而𤣥之筮也以逢是故數有陰陽而時有晝夜首有經緯而占

有旦夕参而得之為之逢考乎其辭驗乎其數則𤣥之情得矣或曰𤣥之

辭也有九𤣥之位也有四何謂也曰觀乎四位以辯其性也推以柔剛贊

之辭也别以否蔵是故四位成列性在其中矣九虚旁通情在其中矣譬



諸天道寒暑運焉晦明遷焉合而連之者易也分而著之者𤣥也四位之

次曰方四州曰部曰家最上為方順而數之至於家家一一而轉而有八

十一家部三三而轉故有二十七部州九九而轉故有九州一方二十七

首而轉故有三方三方之變歸乎一者也一謂一𤣥也是故以一生三以

三生九以九生二十七以二十七生八十一三三相生𤣥之數也三長直

亮切者七八九得一二三揲法備一為天二為地三為人其數周而復始

於八十一首故為二百四十二表也一首九賛故有七百二十九賛其外


踦嬴二賛以備二儀之月數立天之道有始中終因而三之故有始始始

